
Arabako Aldundiaren «Foral» izendatzailearen 
berrinstituzionalizazioa frankismoan

A reinstitucionalización da denominación «Foral»  
da Deputación Foral de Álava durante o franquismo

Mikel Erkoreka  |  Xabier Murua
Itun Ekonomikoaren eta Foru Ogasunen Ikerketarako Agiritegia /  

Centro de Documentación e Investigación del Concierto Económico y las Haciendas Forales 
(UPV/EHU)1

Tropa liberalek azken gerra karlistan (1872-1876) irabazi ondoren, Estatuak, foru 
erakundeen borondatearen aurka, 1876ko uztailaren 21eko Legearen bidez, Ara-
bako, Bizkaiko eta Gipuzkoako foru sistema indargabetu zuen. Horrela, foru sis-
tema politiko-instituzionala deuseztatu zen (Foru Aldundiak eta Batzar Nagusiak 
deseginez), eta euskal probintziak Estatuaren antolakuntza sistema zentralista eta 
uniformean parekatuta geratu ziren hainbat esparrutan; besteak beste, justizia ar-
loan edo arlo militarrean. Hala ere, 1878an adostutako Ekonomia Itunari esker, 
aldundi «berriek» —harrezkero, Aldundi probintzial («Diputación Provincial») 
izendapenarekin—, nolabaiteko autonomia ekonomiko-fiskal eta administratiboa 
mantendu ahal izan zuten.2 Hasiera batean Ekonomia Itunak hainbat esparrutik 
errefusa jaso bazuen ere, xx. mende hasierarako, euskal arku politikoaren gehien-
goa haren alde egotera pasatu zen, foru-autogobernuaren aztarna nagusitzat de-
fendatu zutelarik.

xix. mendearen azken laurdenean, foruen abolizioaren trauma oraindik pil-
pilean zegoela, batasun politiko eta instituzional bati eutsi zitzaion euskal lurraldee-
tan, foruen berrezartzea aldarrikatzen zuena.3 Berrezartzearen aldeko diskurtsoak 
ez zuen deszentralizazioa aldarrikatzen, baizik eta foru-erakundeak eta -botere 

1   Ikerketa hau Cliobasque (IT1523-22) eta Biography and Parliament ikerketa-taldeen jardueraren parte da.
2   Eduardo José Alonso Olea, El concierto económico (1878-1937): orígenes y formación de un derecho histórico 

(Oñati: Instituto Vasco de Administración Pública, 1995).
3   Joseba Agirreazkuenaga Zigorraga, Euskal herritarren burujabetza. Euskal herritarren autogobernu auziaren 

bilakaeraz (1793-1919): foruen bidezko erakundetzetik Autonomia Estatutura (Irun: Alberdania, 2012).

propioak berreskuratzea. Foraltasuna legitimitate iturria eta euskarri politiko-ju-
ridikoa zen, euskal lurraldeak Estatuaren lurralde antolakuntza ereduan enkaje pri-
batibo eta asimetrikoa justifikatzeko eta babesteko, eta euskal lurraldeetako estatus 
bereizgarria beste lurralde-aldarrikapen batzuen aldean desberdintzeko.4 Besteak 
beste, Ekonomia Itunaren sistemaren jarraipena legitimatzeko ere balio izan zuen 
(diskurtso foralean, Ekonomia Itunak zubi loturagile eta jarraitasun papera zuen 
foru-aldundien botere fiskalaren eta Aldundi probintzial «berrien» artean). Erres-
taurazioaren garaian, Primo de Riveraren diktaduran eta II. Errepublikan zehar, 
euskal aldundiek tinko eta temati aldarrikatu zuten foruen erabateko berrezarpe-
na. Hala ere, Arabako, Bizkaiko eta Gipuzkoako gobernu probintzialek errespetatu 
egin zuten «Diputazio probintzial» izendapenaren erabilpena euren dokumentazio 
eta argitalpenetan, garaiko testuinguru administratibo-instituzionalean erabiltzen 
zen izen ofiziala («Foral» terminoak konnotazio politikoak gordetzen zituen, eta 
haren erabilpena ekidin egin zuten eguneroko gestio burokratikoan eta esparru 
ofizialean).

1936an Gerra Zibila piztu eta tropa kolpistek 1937ko ekainean Bilbo konkistatu 
ondoren, Ekonomia Ituna indargabetu egin zen Bizkaian eta Gipuzkoan. Franco-
ren Gobernuak, bere bandoaren barruko ahots batzuen aurka, «traidoretzat» jo zi-
tuen Bizkaia eta Gipuzkoako probintziak, indarrean zegoen legeriaren eta Gobernu 
errepublikarraren alde mantentzeagatik, eta horrela justifikatu zuen Ekonomia Itu-
na eta onartu berri zen 1936ko Autonomia Estatutua ezabatzeko erabakia.5 Araban 
eta Nafarroan, aldiz, matxinatutako militarrek —errepublikarren aurkako alder-
dien eta, bereziki, karlisten laguntzarekin—, botere publikoaren kontrola eskuratu 
zuten eta Estatu Kolpearekin bat egin zuten hasiera batetik. Gerra amaitu ondoren, 
Arabako Ekonomia Itunaren eta Nafarroako Ekonomia Hitzarmenaren erregimen 
bereziek indarrean jarraitu zuten, erregimen zentralista eta unitario frankistaren 
barruan salbuespena osatuz. Era horretan, frankismoan zehar ere, Nafarroako eta 
Arabako itunpeko Aldundien ogasun propio eta autonomoak bere horretan jarraitu 
zuten funtzionatzen, erakunde hauek «estatus» bereizgarria mantendu zutelarik 
garaiko lurralde antolakuntza ereduaren barruan.6

Ildo honetatik, behin Ekonomia Itunaren jarraipena bermatu eta gutxira, Ara-
bako Aldundiak, bere izen ofiziala aldatzeko apustua egin zuen oso momentu 

4   Mikel Erkoreka González y Jon Garro Albaina, «Los discursos autonomistas en el País Vasco y Catalunya 
durante la restauración (1876-1923): entre la descentralización y la no centralización». (De la primavera de las 
naciones a la guerra fría (1917/1947), Sílex, 2023), 213-26.

5   Joseba Agirreazkuenaga Zigorraga y Eduardo Alonso Olea, Historia de la Diputación Foral de Bizkaia. 
1500-2014 (Bilbao: Diputación Foral de Bizkaia, 2014).

6   Ana Belén Sanjurjo Díaz, «El régimen de Conciertos en Álava entre 1942 y 1976», Revista Vasca de Admi-
nistración Pública, n.o 101 (2015): 89-127.

goiztiarrean (Gerra zibila oraindik amaitu gabe zegoelarik). Aldundiak «Foral» 
bereizgarria gehitu zion bere izendapen ofizialari. «Foral» izendatzaileak, aukera 
ematen zion, bai Bizkaiko eta Gipuzkoako zein gainerako aldundi «probintziale-
tatik» bereizteko eta itunpeko sistemaren legitimazioa eta jarraipena sendotzeko.

Artikulu honen helburua Arabako Aldundiak frankismoaren lehen urteetan 
aplikatutako berrikuspen terminologikoaren prozesuaren nondik norakoak aztert-
zea da, eta prozesu horren zergatiak eta arrazoiak azaltzea. Era berean, gobernu 
frankistak aldaketa horren aurrean izan zuen jarrera eta erantzuna ere aztertzen da. 
Azterketa hau burutzeko, ikerketak, nagusiki, fiskalitate- eta aurrekontu-iturriak 
erabiliko ditu (lehen mailakoak zein bigarren mailakoak), horixe baitzen Arabako 
«Foru» Aldundia eta aldundi «probintzialak» bereizten zituen botere-eremu nabar-
mengarriena. Estatuaren kasuan, Estatuko Aldizkari Ofiziala eta zenbait argitalpen 
estatistiko ofizial erabiliko ditugu iturri moduan.

Sarrera honetaz gain, artikulua hiru ataletan antolatzen da. Lehen atalean, fran-
kismoaren lehen urteetan Arabako Aldundiak «Foral» terminoa berreskuratzeko 
prozesua aztertzen da. Bigarren atalean, Aldundiak aplikatutako aldebakarreko 
aldaketa horren aurrean Estatuak eman zuen erantzuna aztertzen da. Azkenik, 
ondorioen atalean, ikerketaren emaitza nagusiak aurkezten dira.

«Foral» izendatzailearen berrinstituzionalizazioa Araban

1936ko uztailean emandako Estatu kolpearen ondoren, Arabako botere publikoa 
eta lurraldearen gehiengoa, matxinatuen kontrolpean gelditu zen.7 Aldundiari da-
gokionez, 1936ko uztailaren 20an bertan, militarrek Aldundiko lehendakari berria 
izendatu zuten: Cándido Fernández Ichaso. Uztailaren 30ean, korporazio probin-
tzial osoa berriztu zen, Aldundia «Estatu Berria»-ren agindupean lerrokatuz.8 

Arestian esan bezala, Gerra zibilak aurrera egin ahala, euskal probintzietan 
funtsezkoa izan zen gertakaria eman zen. Gobernu errebeldeak, 1937ko ekainaren 
23ko lege-dekretu bitartez, itunpeko sistema indargabetu zuen Bizkaian eta Gi-
puzkoan. Aldi berean, lege-dekretuak, sistemaren jarraipena bermatu zuen Ara-
bako kasuan:

7   Javier Ugarte Tellería y Antonio Rivera Blanco, «La Guerra Civil en el País Vasco: la sublevación en Álava», 
Historia Contemporánea, n.o 1 (1988): 181-204.

8   Iker Cantabrana Morras, «Lo viejo y lo nuevo: Diputación - FET de las JONS: la convulsa dinámica polí-
tica de la «leal» Álava (primera parte: 1936-1938)», Sancho el sabio: Revista de cultura e investigación vasca, n.o 21 
(2004): 149-80.

Las mismas consideraciones imponen que el sistema vigente en la actualidad en la 
provincia de Álava, continúe subsistiendo, porque ella no participó en acto alguno de 
rebeldía y realizó por el contrario aportaciones valiosísimas a la Causa Nacional que no 
pueden ni deben ser olvidadas en estos momentos.

Ondorioz, Arabako Aldundiak Ekonomia Itunetik eratorritako autogobernu 
tresnak kudeatzen jarraitu ahal izan zuen, haren politika publikoak garatzeko no-
labaiteko autonomia mantenduz. Testuinguru horretan, Ekonomia Itunaren jarrai-
pena behin bermatuta eta Gerra zibila oraindik amaitu gabe zegoela, korporazio 
probintzialak «Foral» izendatzailearen berreskurapen prozesua jarri zuen abian.

Santiago de Pabloren hitzetan, «Foral» izendatzailea 1938ko apirilean berres-
kuratu zuen Aldundiak, erabaki formal edo arau zehatzik onartu gabe.9 Guk ere 
ez dugu aurkitu erreferentzia formalik ez Aldundiko akta ez Arabako Aldizka-
ri Ofizialean. Urtero argitaratzen ziren aurrekontuen (dokumentu publikoa) eta 
aurrekontu-likidazioen (barneko dokumentua) serieei erreparatuz, mugarria ere 
1938an ezarri daiteke. 1938ko abenduaren 23ko bilkuran onarturiko 1939ko Aldun-
diaren aurrekontuetan agertzen zaigu lehen aldiz «Diputación Foral y Provincial 
de Álava».

Taulan ikus dezakegunez, «Foral» izendatzailearen instituzionalizazio prozesua 
ez zen lineala eta behin betikoa izan. Aurrekontuei dagokionez, lehen agerpena, 
aurrekontuen barruko portadan aurkitzen dugu (ez aurrez-aurre ikusten dugun 
estalkiko portadan). Gainera, ez da «Aldundi Forala» izendatzailea bere horretan 
berreskuratzen, «Diputación Foral y Provincial» hibrido formula baino. 1942ko au-
rrekontuetan, salto garrantzitsua eman zen: «Foral» izendatzailea portada nagusira 
eraman zen eta gainera, «Provincial» kendu egin zen, soilik «Diputación Foral de 
Álava» izendapena utziz. Aurrekontu likidazioei erreparatuz (barne-dokumenta-
zioa zen, publikoa egiten ez zena), salto hori urtebete aurreratu zen, 1941era. Hor-
tik aurrera, eta 1944ko salbuespena ezik (non beharbada gobernu probintzialean 
emandako aldaketak zeresana izan ahal duen), «Diputación Foral de Álava» izen 
ofiziala gailendu eta normalizatu egin zen. Lorenzo de Cura-ren agintaldi luzeak 
(1957ra arte izan zen Aldundiko lehendakaria) prozesua errotzea erraztu zuen. Ho-
rrezkero, haren erabilpena frankismo osoan zehar mantendu zen. Nabarmendu 
beharra dago, «Foral» izendapenaren berreskurapenak ez zuela eraginik edo isla-
rik izan esparru politiko-instituzionalean edo eskumenen arloan. Hau da, ez zuen 
aldaketarik eragin Aldundiaren egunerokotasunean ezta haren botere esparruan.

9   Antonio Rivera Blanco y Santiago De Pablo Contreras, Profetas del pasado: las derechas en Álava (Vitoria: 
Ikusager, 2014).

Taula 1. Aldundiaren izendapena aurrekontuetan  
eta aurrekontu-likidazioetan (1937-1950)

Estalkia edo 
portada nagusia Barruko portada Aurrekontu- 

likidazioa
Aldundiko lehendaka-

ria (aurrekontuaren 
onarpen datan)*

1937 Diputación 
Provincial de Álava

Diputación 
Provincial de Álava

Diputación 
Provincial de Álava

Eustaquio de Echave-
Sustaeta 

1938 Diputación 
Provincial de Álava

Diputación 
Provincial de Álava

Diputación 
Provincial de Álava

Eustaquio Echave-
Sustaeta

1939 Diputación 
Provincial de Álava

Diputación Foral y 
Provincial de Álava

Diputación 
Provincial de Álava

José María Díaz 
de Mendívil

1940 Diputación Provin-
cial de Álava

Diputación Foral 
y Provincial de Álava

Diputación Foral y 
Provincial de Álava

José María Díaz 
de Mendívil

1941 Diputación Provin-
cial de Álava

Diputación Foral 
y Provincial de Álava

Diputación Foral 
de Álava

José María Díaz 
de Mendívil

1942 Diputación Foral 
de Álava

Diputación Foral 
de Álava

Diputación Foral 
de Álava

José María Díaz 
de Mendívil

1943 Diputación Foral 
de Álava

Diputación Foral 
de Álava

Diputación Foral 
de Álava

José María Díaz 
de Mendívil

1944
Diputación Foral 
y Provincial de 
Álava

Diputación Foral y 
Provincial de Álava

Diputación Foral 
de Álava Lorenzo de Cura

1945 Diputación Foral 
de Álava

Diputación Foral 
de Álava

Diputación Foral 
de Álava Lorenzo de Cura

1946 Diputación Foral 
de Álava

Diputación Foral 
de Álava

Diputación Foral 
de Álava Lorenzo de Cura

1947 Diputación Foral 
de Álava

Diputación Foral 
de Álava

Diputación Foral 
de Álava Lorenzo de Cura

1948 Diputación Foral 
de Álava

Diputación Foral 
de Álava

Diputación Foral 
de Álava Lorenzo de Cura

1949 Diputación Foral 
de Álava

Diputación Foral 
de Álava

Diputación Foral 
de Álava Lorenzo de Cura

1950 Diputación Foral 
de Álava

Diputación Foral 
de Álava

Diputación Foral 
de Álava Lorenzo de Cura

Iturria: Arabako 1937-1950 aurrekontuak (ALHA-ATHA: DAI 9745; DAI 9746) eta aurrekontu-likidazioak 
(ALHA/ATHA:DAI 777; DAI 7276; DAI 7277).

*   Iker Cantabrana Morras, «Lo viejo y lo nuevo: Diputación-FET de las JONS: la convulsa dinámica política de 
la «leal» Álava (primera parte: 1936-1938)», Sancho el sabio: Revista de cultura e investigación vasca, n.o 21 (2004): 
149-80; Iker Cantabrana Morras, «Lo viejo y lo nuevo: Diputación - FET de las JONS: la convulsa dinámica política de 
la «leal» Álava (segunda parte: 1938-1943)», Sancho el sabio: Revista de cultura e investigación vasca, n.o 22 (2005): 
139-72.

Aurrekontuen kasuan ikusten ditugun kronologia eta gorabeherak, Aldundiko 
aktetan eta Arabako Aldizkari Ofizialean ere errepikatu ziren. Aktetan eta Aldi-
zkari Ofizialean, 1938ko apirilaren bigarren hamabostaldian aurkitzen dugu lehen 
aldaketa, «Diputación Provincial»-etik «Diputación Foral y Provincial de Álava»-
ra. Adierazi beharra dago, aldaketak bat egiten duela 1938ko apirilean eman zen 
korporazio probintzialaren berriztapenarekin. Taulan agertzen ez bada ere, 1938ko 
apirilaren 11tik, urte bereko urriaren 26ra arteko tarte laburrean zehar, José Ma-
ría Elizagarate buruzagi karlistak hartu zuen Aldundiaren botere makila. Honen 
agintaldian zehar eman ziren lehen aldaketak akta eta aldizkari ofizialean. Arestian 
esan bezala, aldaketa terminologikoak ez zuen eskumen edo botere mailan eragin 
zuzenik izan. Baina apustu hau beste ekimen batzuekin ere osatu zen (zentzu sin-
boliko handiagoarekin praktikoarekin baino). 1938ko apirilaren 21eko data duen 
Aldundiko espediente batean, goraipatu egiten da Foru garaiko agintariek garatzen 
zuten kudeaketa zorrotz eta gardena. Batzar Nagusiek bere momentuan egiten zu-
ten fiskalizatzaile lanei jarraipena ematen, «interin organizamos o reconstituimos 
tradicionales organismos que pueden ejercer tales funciones», erabaki egin zen 
Aldundiaren kontu guztiak argitaratu eta publiko egingo zirela, «remitíendolas a 
los ayuntamientos y entidades contributivas alavesas».10 Bi hamarkada beranduago, 
1958an, Arabako «Oroitzapenezko» Batzar Nagusiak «berrezarri» ziren, funtzio-

10   ALHA-ATHA: DAI 6817/19.

1 Irudia. Arabako Aldundiaren 1938, 1939 (barnekoa) eta 1942ko aurrekontuen portadak. Iturria: 
Arabako 1938, 1939 eta 1942ko aurrekontuak (ALHA-ATHA: DAI 9745).

nalitate murritzekoa, baina Foru garaiko Batzar Nagusiak gogoratzeko balio izan 
zuena.11

Aldundiaren izen ofiziala aldatzearen erabakiaren atzetik bi faktore azpimarra-
tu daitezke. Lehena, faktore politikoa. Estatu kolpearen ondoren karlismoaren eta 
falangearen artean ta baita tradizionalismoaren senean eman ziren gorabeherak 
alde batera utzita, karlismoak hasiera-hasieratik bereganatu zuen Arabako botere 
publikoaren gaineko nagusitasuna. Foruen auzia gai garrantzitsua zen karlistent-
zako. «Álava Foral»-aren aldarrikapena eta defentsa hasieratik egon zan presente 
euren diskurtsoan.12 Aldundiko teknikoen aldetik ere, ez dirudi oztoporik jaso zire-
nik. Izendapenaren aldaketa prozesua hasi zen garaian, 1938-1940 urteen bitartean, 
Antonio de Echave-Sustaeta zen Aldundiko idazkari nagusia (Eustaquioren anaia 
eta karlista baita ere). Berak sinatu eta onartu zuen urte horietako nomenklatura 
aldaketa. 

Bigarren faktore moduan, legitimazio helburua ere aipatu behar da. «Foral» 
terminoak, bai Nafarroako bai Arabako Aldundiak beste guztiengatik bereizteko 
bidea zen. Ez bakarrik bereizi, baizik eta haien «estatus» pribatiboa defendatzeko 
eta justifikatzeko bidea ere bazen. Ekonomia Ituna Foru garaiarekin lotzeak, euska-
rri historiko, juridiko eta politikoa eskaintzen zion Aldundiari itunpeko sistemaren 
jarraipena defendatu eta legitimatzeko. 1964an Arabako Merkataritza eta Industria 
Ganbarak argitaratutako «El régimen Foral de Álava» dibulgaziozko liburuxkan 
argi antzematen da argudio lerro hau. Hitzaurrean seinalatzen den legez, argitalpe-
naren helburua Arabako itunpeko sistemak Espainiako iritzi publikoaren zenbait 
sektoretan sortzen zituen mesfidantzei erantzun argudiatua ematea zen. Lehenik 
eta behin, liburuxkan azpimarratu egiten da «Batasunak ez duela uniformetasuna 
esan nahi». Argitalpenak ikuspegi historizista batetik, Ekonomia Ituna Foruen ja-
rraipen gisa azaltzen du:13

Se trata, en primer lugar, de una somera historia de Álava, pasando después al aspec-
to del Gobierno de la provincia, antes y después del Pacto de Voluntaria entrega en 1332, 
continuando con el sistema de Concierto Económico, y finalmente, se analizan algunos 
puntos capitales de la regulación vigente del régimen foral.

11   José Antonio Pérez Pérez, «Foralidad y autonomía bajo el franquismo», en La autonomía vasca en la España 
contemporánea (1808-2008), (Madrid: Marcial Pons, 2009), 293.

12   Iker Cantabrana Morras, «Octavistas contra oriolistas: la lucha por el control de las instituciones, 1936-
1957», en Dictadura y desarrollismo: el franquismo en Álava (Vitoria: Ayuntamiento de Vitoria-Gasteiz, 2009), 
121-74.

13   Cámara Oficial de Comercio e Industria de Álava, El régimen foral de Álava (Vitoria: Gráficas Victoria, 
1964).

Azalpen historikoaz gain, Arabak Estatuari egindako aportazio ekonomiko eta 
finantzarioaren azterketa egin ondoren, liburuan hurrengoa ondorioztatzen da: «el 
Régimen Foral alavés no perjudica a nadie y, en cambio, beneficia a Álava y a Es-
paña, de la que forma parte». Era honetan, foraltasunak zuen balio sinboliko eta 
identitarioaz gain,14 «Foral» terminoak Estatutako beste administrazioen errealita-
tetik desberdintzeko balio praktikoa ere hartzen zuen.

«Foral» izendapenaren onarpena Estatuaren aldetik

Aurreko atalean ikusi dugun bezala, «Foral» izendapenaren berrinstituzionalizazio 
prozesua graduala izan zen (formulazio desberdinetatik pasatuz) eta 1945era arte, 
ez zen guztiz kontsolidatu. Aldundiaren jarrera zuhurrak, nolabaiteko beldurra edo 
prekauzioa erakutsi ahalko luke.

Hala ere, ikerketa honetan zehar, ez dugu aurkitu gobernu frankistaren erant-
zun espliziturik izendapen aldaketaren aurrean: ez aldekoa, ez kontrakoa. Edonola 
ere, badirudi «Estatu Berria»-k ez zuela begi txarrez ikusi Nafarroa eta Arabako 
erregimen pribatiboak desberdintzeko «Foral» terminoaren erabilpena. Zerga eta 
finantza arloko argitalpenetan zentratuz, 1941ean Gobernazio Ministerioak argita-
ratu zituen «Estadísticas de la Dirección General de Administración Local (vida lo-
cal) —Presupuestos municipales y provinciales del año 1940»— ean, dagoeneko, bai 
«Diputaciones provinciales y forales» bai «régimen común y foral» desberdintzen 
ziren. Serie horretako hurrengo estatistikek jarraipena eman zioten desberdintasun 
horri hamarkada osoan zehar. 

Garai honetan, 1944ko pasarte bat azpimarratu daiteke baita ere. 1944an Aldun-
diak Francisco Franco Ohorezko Ahaldun Nagusia izendatu zuten (Foru garaiko 
kutsua zuen izendapena). Gasteizen 1944ko irailean egin zen izendapen ekitaldian, 
Francok foruekiko nolabaiteko errespetua erakutsi zuen.15 Hurrengo urtean, Al-
dundiak «Acta de toma de posesión del cargo de Diputado General honorario por 
S. E. el jefe del Estado», argitaratu zuen «Diputación Foral de Álava»-ren izenpean.

Edonola ere, beste argitalpen eta dokumentu batzuei erreparatuz, esan dezake-
gu, 1940ko hamarkadan zehar, Estatuak ez zuela «Foral» izendapenaren erabilpena 
orokortu. Adibidez, Estatuko Aldizkari Ofizialean, zenbait kasutan «Diputación 
Foral de Álava» erabiltzen da, baina beste hainbatetan «Diputación Provincial de 
Álava» edo soilik «Diputación de Álava» moduan agertzen zaigu. 1945eko «Ley 

14   José Antonio Pérez Pérez, «Foralidad y autonomía bajo el franquismo (1937-1975)», en La autonomía vasca 
en la España contemporánea (1808-2008) (Madrid: Marcial Pons Historia, 2009), 285-320.

15   Rivera Blanco y De Pablo Contreras, Profetas del pasado: las derechas en Álava.

de Bases de Régimen Local»-ean ere ez da «Foral» terminoa inondik agertzen. Hori 
bai, amaierako xedapenetan, Nafarroako eta Arabako erregimen bereziak errespe-
tatuko direla zehazten da.

1952ko urteak mugarri garrantzitsua ezarri zuen «Foru erregimenaren» jarraipe-
nerako. Urte horretan, Ekonomia Ituna berriztu eta haren indarraldia 25 urterako 
adostu zen.16 Estatuko Aldizkari Ofizialean argitaratu zen onarpen dekretuan bi 
aldiz aipatzen da «régimen foral»-a, baina Aldundiaren erreferentziak «Diputación 
de Álava» moduan agertzen dira. Akordio hau oso garrantzitsua izan zen Arabako 
Aldundiarentzat, honi esker Ekonomia Itunaren jarraipena bermatu baitzen fran-
kismoa amaierara arte (1977ra arteko indarraldia izan baitzuen).

Era honetan, 1950eko hamarkadatik aurrera, «Foral» bereizgarriaren erabilpena 
normalizatu eta zabaldu egin zen Estatuaren argitalpenetan (beste izendapenak 
erabiltzen jarraitu baziren ere).17 «Instituto Nacional de Estadística»-k argitara-
turiko «Reseña estadística de la provincia de Álava»-ko seriean daukagu honen 
adibide. 1955eko argitalpenean, Ekonomia Ituna Foruen aztarna gisa azaltzen da 
eta Aldundia «Excelentísima Diputación Foral de Álava» moduan aurkezten da.18 
Serie berdineko hurrengo argitalpenean, 1966an egindakoa, tratamendu berdina 
eskaintzen zaio itunpeko sistemari eta Aldundiari.19 

Ondorioak

Arabako Aldundiak «Foral» izendapena berrinstituzionalizatzeko 1938an hasitako 
prozesua arrakastatsua izan zen. 1940ko hamarkadaren erdialderako, xix. men-
detik administraziotik eta dokumentu ofizialetatik ezabatua izan zen «Diputa-
ción Foral de Álava» izendapena bere osotasunean berreskuratu zuen Aldundiak, 
haren dokumentazio eta argitalpenetan publiko egin zutelarik. Estatu frankistak 
ere, izendapen «berria» onartzen eta bereganatzen amaitu zuen. Balio sinboliko 
eta politikoaz gain, izendapenaren aldaketak, Estatutako beste administrazioen 
errealitatetik desberdintzeko balio praktikoa ere eskaini zuen. «Foral» izendat-
zaileak, aukera ematen zion, bai Bizkaiko eta Gipuzkoako zein gainerako aldundi 
«probintzialetatik» bereizteko eta itunpeko sistemaren legitimazioa eta jarraipena 
sendotzeko. Aldi berean, Estatuari ere, «régimen común y régimen foral» espa-

16   Xabier Murua Imaz, El Concierto Económico en Álava (1936-1976) (Bilbao: Ad Concordiam, 2022).
17   Pérez Pérez, «Foralidad y autonomía bajo el franquismo (1937-1975)».
18   Presidencia del Gobierno, Reseña Estadística de la Provincia de Álava (Madrid: Instituto Nacional de 

Estadística, 1966).
19   Ídem.

zioak erraztasunez desberdintzeko aukera eskaini zion (nagusiki, zerga eta finantza 
esparruen arloan), azalpen beharrak eta eguneroko kudeaketa arazoak ekidinez. 
Termino horietan oinarrituriko bi jurisdikzio hauen bereizketa gaur egunera arte 
mantendu da finantza publikoen arloan. 

Lehen begiratuan paradoxikoa izan daitekeen arren, gobernu frankistaren era-
bakiak pragmatismoa ere islatzen du. Aldaketa terminologikoaren onarpenak ez 
zion kostu material (eskumen esparruaren zabalkundea) edo politiko (erakunde 
berrien agerpena) antzemangarririk suposatu Estatuari. Karlisten aldarrikapenen 
integrazioa errazte aldera, foraltasunaren zenbait aspektu, frankismoak babestu 
zuen «sano regionalismo»-aren ikuspegian txertaturik gelditu ziren naturaltasunez. 
Era horretan, Arabari aukera eman zitzaion bere barne-nortasun eta sinboloen 
elementu bereizgarri honi eusteko, haren leialtasunaren truke.

lidiaron cos pasados incómodos e traumáticos? Que nos ofrece a histo-
ria para o presente e futuro destas propostas políticas?

www.trea.es


	Página en blanco

